
GOUVÈNÈ CUOMO DEZIYEN DANIEL J. HORWITZ KOM NOUVO PREZIDAN NEW JCOPE 

 

Prezidan an syèj la Janet DiFiore Ap Demisyone pou Ale  Kòm Kandida nan Reyeleksyon li 

 

Gouvènè Andrew M. Cuomo te deziyen Daniel J. Horwitz pou vin Prezidan Komisyon Miks sou Etik Piblik  

la (Joint Commission on Public Ethics, JCOPE). Mesye Horwitz te jwenn nominasyon li nan JCOPE nan 

men Gouvènè Cuomo nan mwa desanm 2011. Prezidan aktyèl la, Pwokirè Konte Westchester Janet 

DiFiore, pral demisyone pou ale kòm kandida pou reyeleksyon nan mwa novanm 2013.  

 

JCOPE se yon regalitè pou etik ak lobbying endepandan ki gen kontwòl sou lejislatè Deta, kandida pou 

pòs nan Paleman, ak anplwaye asanble lejislatif, ak tou kat otorite ki eli nan tout eta yo, kandida pou pòs 

sa yo, anplwaye piblik branch egzekitif, sèten prezidan pati politik, ak lobbyist ak kliyan yo. Komisyon an 

bay enfòmasyon, fòmasyon ak konsèy ki gen pou wè ak lwa sou etik ak lobbying, epi ankouraje respè 

lwa sa yo atravè dokiman kap bay enfòmasyon, odit, envestigasyon ak pwosedi pou egzekisyon. 

 

“Pandan 16 dènye mwa ki sot pase yo, Prezidan DiFiore te montre yon vre devouman ak angajman 

atravè lidèship li nan Komisyon Miks sou Etik Piblik la,” te deklare Gouvènè Cuomo. “Mwen rekonesan 

anpil pou sèvis li epi mwen sèten anba lidèship Prezidan Horwitz, Komisyon an pral kontinye rann otorite 

yo responsab sou nòm etik eta a epi ede bay Nouyòkè gouvènman yo merite a.” 

 

Prezidan JCOPE Horwitz te di konsa, “Mwen vle remèsye Gouvènè  Cuomo pou opòtinite sèvi antanke 

Prezidan epi kontinye misyon enpòtan restore konfyans piblik nan otorite Eta nou yo. Mwen onore pou 

m kabap ede konstwi sou pwogrè ki fèt sou lidèship Pwokirè Janet DiFiore, epi map tann ak enpasyans 

pou travay ak kòlèg manm Komisyon mwen yo pou rive nan yon gouvenman ki chita sou entegrite ak 

sèvis piblik tout Nouyòkè kapab fyè de li.” 

 

Pwokire Konte WestchesterJanet DiFiore te di konsa, “Se yon privilèj ak yon onè pou sèvi popilasyon Eta 

New York antanke Prezidan JCOPE. Mwen remèsye GouvènèCuomo pou opòtinite li ban mwen an pou 

sèvi sk pou lidèship li te montre nan domèn refòm etik la.” 

 

Mesye Horwitz se aktyèlman yon asosye nan Lankler Carragher & Horwitz, LLP, yon kabinè avoka 

spesyalize nan litij nan Vil New York. Anvan li te rantre nan fim lan, Mesye Horwitz te yon asosye nan 

kabinè avoka AmLaw 100. Li te travay anvan sa kòm pwokirè adjwen Konte New York pou prèske yon 

deseni, kote li te envestige epi pouswiv krim komèsyal konplike nan Biwo Fwod  la (Frauds Bureau). 

Mesye Horwitz te rekonèt nan edisyon 2009-2012 New York Super Lawyers ak in The Best Lawyers in 

America, 19yèm Edisyon, nan domèn Defans Kriminèl ak Kòl Blan: Litij Kòl Blan ak Komèsyal. Nan lane 

2012, Super Lawyers te rekonèt Mesye Horwitz kò youn nan Premye 100 Avoka New York Metro 

Attorney. Anvan karyè jiridik li, Mesye. Horwitz te travay kom direktè lejislatif pou Manm Kongrè 

Thomas J. Downey. Mesye Mesye Horwitz te resevwa Doktora Dwa li avèk mansyon nan American 

University Washington College of Law, ak Diplòm Inivèsitè nan Lèt ak Syans Sosyal li nan Columbia 

University. Mesye Horwitz te jwenn nominasyon li nan Komisyon an nan men Gouvènè Cuomo. 

 

Komisyon an 14-manm konsiste de  sis (6) manm Gouvènè a deziyen. Omwen twa (3) nan manm sa yo 

fèt pou se manm pati politik enpòtan ki pa menm pati politik Gouvènè a. Li gen ladan tou uit (8) manm 

dirijan lejislatif yo deziyen. Dirijan Majorite Sena a ak Pòtpawòl Asanble a deziyen, yo chak, twa (3) 

manm, epi dirijan minoritè toulède chanm yo deziyen, yo chak, yon manm. Gouvènè a deziyen prezidan 

an pami manm Komisyon an. 

 

JCOPE gen jiridiksyon pou mennen ankèt ak bay sanksyon sou anplwaye ak aktivis branch egzekitif la. 

JCOPE gen jiridiksyon tou pou mennen ankèt sou posib vyolasyon lwa lejislatè ak anplwaye lejislatif yo fè, 

epitou, si vyolasyon yo jistifye, pou bay rezilta yo pou Komisyon Etik Lejislatif la, k ap gen jiridiksyon pou 

bay sanksyon yo. Si yo jwenn yon posib vyolasyon lwa kriminèl federal oswa eta, y ap rekòmande 

vyolasyon an ba pwokirè apwopriye pou pran lòt mezi. 

 

JCOPE te kreye nan kad pwogram refòm etik Gouvènè Cuomo te vote nan lane 2011 pou rezoud gwo 

feblès etik nan sistèm etik eta a ak pou restore konfyans piblik la nan gouvenman an. Lwa 2011 sou 

Refòm Onètete Piblik te gen ladan kèk nan pi gwo amelyorasyon etik konplè nan listwa modèn, tankou 

refòm ki kreye transparans ki pa t janm genyen, ki egzije divilgasyon serye, epitou ki ogmante sanksyon 

pou vyolasyon etik yo. 

